
 
 

 
 

 
 
 
 
 
 
 
 
 
 

 

Godina: LIX  
Četvrtak 28.11.2024. godine 

K A L E S I J A  

 Na osnovu člana 42. stav 1. alineja 16. i člana 

41. stav 1. Statuta općine Kalesija – Prečišćeni tekst 

(«Službeni glasnik općine Kalesija», broj 10/07, 7/08, 

10/11, 3/12 i 6/13), člana 27. i člana 100. stav 2. 

Poslovnika o radu Općinskog vijeća Kalesija – 

Prečišćeni tekst («Službeni glasnik općine Kalesija», 

broj 6/08, 10/11 i 9/16), Općinsko vijeće Kalesija na 

sjednici održanoj dana  23.11.2024. godine, d o n o s i 

 

 

O D L U K U 
 

o izboru Predsjedavajućeg Općinskog vijeća Kalesija 

 

 

Član 1. 

 

 Za Predsjedavajućeg Općinskog vijeća Kalesija, 

bira se Džafić (Smajl) Damir iz Rainaca Gornjih. 

 

Član 2. 

 

 Predsjedavajući Općinskog vijeća dužnost će 

obavljati profesionalno. 

 

Član 3. 

 

 Mandat  Predsjedavajućeg Općinskog vijeća 

traje 4 (četiri) godine. 

 

Član 4. 

 

 Odluka stupa na snagu danom donošenja, a ista 

će se objaviti u “Službenom glasniku općine Kalesija”. 

                                                     

 
Bosna i Hercegovina 

Federacija Bosne i Hercegovine         PREDSJEDAVAO                                      

TUZLANSKI KANTON 

OPĆINA KALESIJA                                      Ferid Hodžić, s.r. 

OPĆINSKO VIJEĆE                                  

Broj: 01-04-2-5327/24       

Datum, 26.11.2024. godine                                 

 Na osnovu člana 42. stav 1. alineja 16.  Statuta 

općine Kalesija – Prečišćeni tekst («Službeni glasnik 

općine Kalesija», broj 10/07, 7/08, 10/11, 3/12 i 6/13) i 

člana 100. stav 2. Poslovnika o radu Općinskog vijeća 

Kalesija – Prečišćeni tekst («Službeni glasnik općine 

Kalesija», broj 6/08, 10/11 i 9/16), Općinsko vijeće 

Kalesija na sjednici održanoj dana  23.11.2024. godine, 

d o n o s i 

 

 

O D L U K U 
 

o izboru zamjenika Predsjedavajućeg Općinskog vijeća 

Kalesija 

 

 

Član 1. 

 

 Za zamjenika Predsjedavajućeg Općinskog 

vijeća Kalesija, bira se Ramić (Sabit) Hasan  iz Kalesije 

Centar. 

 

 

Član 2. 

 

 Mandat  zamjenika Predsjedavajućeg Općinskog 

vijeća traje 4 (četiri) godine. 

 

 

Član 3. 

 

 Odluka stupa na snagu danom donošenja, a ista 

će se objaviti u “Službenom glasniku općine Kalesija”. 

                                                     

 

 
Bosna i Hercegovina 

Federacija Bosne i Hercegovine              PREDSJEDAVAJUĆI  

TUZLANSKI KANTON                        OPĆINSKOG VIJEĆA 

OPĆINA KALESIJA 

OPĆINSKO VIJEĆE                    Džafić Damir, dipl.ecc. 

Broj: 01-04-2-5328/24            

Datum, 26.11.2024. godine 

 Na osnovu člana 42. stav 1. alineja 17. Statuta 

općine Kalesija – Prečišćeni tekst («Službeni glasnik 

općine Kalesija», broj broj 10/07, 7/08, 10/11, 3/12 i 

6/13) i člana 19. stav 1. i člana 100. stav 2. Poslovnika o 

radu Općinskog vijeća Kalesija – Prečišćeni tekst 

(«Službeni glasnik općine Kalesija», broj 6/08, 10/11 i 

9/16), Općinsko vijeće Kalesija na sjednici održanoj 

dana 23.11.2024. godine, d o n o s i 

 

 

O D L U K U 

 

o izboru predsjednika i članova Komisije za izbor i 

imenovanje Općinskog vijeća Kalesija 

 

 

Član 1. 

 

 U Komisiju za izbor i imenovanje Općinskog 

vijeća Kalesija, biraju se: 
 

1. Smajić Selma, za predsjednicu, 

2. Majdančić Alen, za člana, 

3. Hodžić Armin, za člana 

4. Mujanović Sanel, za člana, 

5. Omerović Mirsad, za člana. 

 

 

Član 2. 

 

Zadaci Komisije iz člana 1. ove Odluke su: 
 

- razmatranje dostavljenih prijedloga za 

predsjedavajućeg i zamjenika predsjedavajućeg 

Općinskog vijeća i dostavljanje izvještaja 

Općinskom vijeću, 

- Utvrđivanje prijedloga Odluke o izboru 

predsjedavajućeg Općinskog vijeća 

- Utvrđivanje prijedloga Odluke o izboru 

zamjenika predsjedavajućeg Općinskog vijeća.  

 

 

Član 3. 

 

 Odluka stupa na snagu danom donošenja, a ista 

će se objaviti u “Službenom glasniku općine Kalesija”. 

                                                     
Bosna i Hercegovina 

Federacija Bosne i Hercegovine              PREDSJEDAVAJUĆI  

TUZLANSKI KANTON                        OPĆINSKOG VIJEĆA 

OPĆINA KALESIJA 

OPĆINSKO VIJEĆE                    Džafić Damir, 

dipl.eccBroj: 01-04-2-5326/24             

Datum, 26.11.2024. godine                                 

 
 

 

 
 

OPĆINSKI NAČELNIK 

Bosna i Hercegovina 

Federacija Bosne i Hercegovine 

Tuzlanski kanton 

OPĆINA KALESIJA 

OPĆINSKI NAČELNI 

Broj: 02-04-2-2431 

Datum: 05.06.2024.godine  

 

 Na osnovu člana 15. Zakona o principima 

lokalne samouprave u Federaciji BiH (“Službene novine 

FBiH ” br. 49/06 i 51/09) i člana 56. Statuta Općine 

Kalesija – Prečišćeni tekst (“Sl. glasnik Općine Kalesija” 

br. 10/07, 7/08, 10/11, 3/12 i 6/13),Općinski načelnik,      

d o n o s i 

 

O D  L  U  K  U 

o proglašenju Dana žalosti  

na području općine Kalesija 

 

I 
 

Proglašava se 01.06.2024.godine Danom žalosti na 

područje općine Kalesija, dan kada će biti obavljena 

kolektivna dženaza u Memorijalnom centru Kalesija 

Gornja i obilježavanje 32.godišnjice zločina nad civilima 

Opštine Zvornik. 

 

II 
 

Dan žalosti obilježit će se spuštanjem zastava na pola 

koplja na zgradi Općine Kalesija, javnim ustanovama i 

preduzećima kojima je osnivač Općina Kalesija. 

 

III 
 

Na Dan žalosti neće se na javnim mjestima održavati 

programi javnog,kulturnog i zabavnog karaktera, a 

fizičke i pravne osobe koje obavljaju ugostiteljsku 

djelatnost dužne su svoje poslovanje obavljati 

primjereno Danu žalosti. 

 

IV 
 

Elektronski mediji sa područja općine Kalesija će svoje 

programske sadržaje prilagoditi Danu žalosti. 

 

V 
 

Ova Odluka stupa na snagu danom donošenja i objavit 

će se u Službenom glasniku Općine Kalesija. 

  
 

         OPĆINSKI NAČELNIK                                                          

                                                                                                                     

Sead Džafić,dipl.ecc. s.r. 

Na osnovu člana 95. Zakona o državnoj službi u 

Tuzlanskom kantonu ("Službene novine TK-a" 

br.7/17,10/17,10/18, 14/18, 8/21, 10/22, 14/22 i 17/23), 

Uredbe o poslovima osnovne djelatnosti,dopunskim 

poslovima osnovne djelatnosti i poslovima pomoćne 

djelatnosti iz nadležnosti organa državne službe u 

Tuzlanskom kantonu koje obavljaju državni službenici i 

namještenici, uslovima za vršenje tih poslova i 

ostvarivanju određenih prava iz radnog odnosa 

("Službene novine Tuzlanskog kantona" br.9/17, 11/17 i 

15/22), člana 15. Zakona o principima lokalne 

samouprave u Federaciji Bosne i Hercegovine 

(“Službene novine FBiH” br. 49/06 i 51/09), člana 56. 

Statuta općine Kalesija (“Službeni glasnik Općine 

Kalesija” br. 10/07, 7/08, 10/11, 3/12 i 6/13) i Odluke o 

organizaciji općinskih službi za upravu (“Službeni 

glasnik Općine Kalesija” br. 7/17), Općinski načelnik, 

dana 17.05.2024. godine, d o n o s i 

 
Pravilnik o izmjenama i dopunama Pravilnika o 

unutrašnjoj organizaciji i sistematizaciji službi za 

upravu i stručnih službi Općine Kalesija 

Član 1. 

Ovim Pravilnikom vrši se izmjena i dopuna 

Pravilnika o unutrašnjoj organizaciji i sistematizaciji 

službi za upravu i stručnih službi Općine Kalesija 

(“Sl.Glasnik Općine Kalesija” br.6/19, 2/20, 5/20, 6/21, 

1/22, 2/22, 4/22, 8/22, 3/23 i 7/23)-u daljem tekstu 

Pravilnik. 

Član 2. 

Član 32. Pravilnika se mijenja na način da isti 

glasi: “Broj državnih službenika, imenovanih zvaničnika 

i namještenika u Općinskim službama za upravu i 

stručnim službama je slijedeći: 

- Državnih službenika ...................72  
- Savjetnici Općinskog načelnika ...2 
- Namještenika ..............................71 “ 

Član 3. 

U članu 33. Pravilnika odjeljak “Služba za 

privredu i budžet”, pododjeljak “Odsjek za 

poljoprivredu i poduzetništvo” iza sistematizovanog 

radnog mjesta “Viši stručni saradnik za 

poljoprivredu, vodoprivredu i turizam” sistematizuje 

novo radno mjesto i dodaje tekst koji glasi: 

 
 
 

 
“Stručni saradnik za poljoprivredu, vodoprivredu i 

turizam 
 

Opis poslova: 
- Učestvuje u pripremi informacija i drugih 

materijala o stanju u oblasti poljoprivrede, 

vodoprivrede i turizma  
- Vodi jednostavniji upravni postupak u oblasti 

poljoprivrede,vodoprivrede i turizma 
- Vodi upravni postupak koji se odnose na 

subvencije i poticaje po zahtjevu poljoprivrednih 

proizvođača na ime poljoprivredne proizvodnje 

i štete nastalih uginućem stoke (skraćeni upravni 

postupak) 
- Prati stanje i pojave u oblasti poljoprivrede, 

vodoprivrede i turizma, te na osnovu 

prikupljenih podataka informiše Pomoćnika 

načelnika o istom 
- Učestvuje u izradi programa poticaja 

poljoprivrednim proizvođačima koji se 

finasiraju iz budžeta Općine 
- Sarađuje sa komisijama u oblasti poljoprivrede, 

vodoprivrede i turizma 
- Prati, prikuplja i prezentira globalne pokazatelje 

u oblasti poljoprivrede, vodoprivrede i turizma 
- Prati i izrađuje izvještaje o relizaciji proljetnje i 

jesenje sjetve 
- Ostvaruje saradnju sa kantonalnim, federalnim i 

državnim organima/institucijama iz oblasti 

poljoprivrede, vodoprivrede i turizma 
- Vodi upravni postupak o trajnoj promjeni 

namjene poljoprivrednog zemljišta 
- Prati javne pozive iz oblasti poljoprivrede, 

vodoprivrede i turizma i o tome obavještava 

Pomoćnika načelnika 
- Vodi i redovno ažurira evidenciju o izdatim 

poljoprivrednim površinama u zakup 
- Priprema uvjerenja o činjenicama u vezi 

poljoprivredne djelatnosti 
- Vodi i redovno ažurira evidencije o stanju 

stočnog fonda i zasijanim poljoprivrednim 

površinama na području općine  
- Vodi i redovno ažurira evidencije o 

poljoprivrednom zemljištu i prenamjeni 

poljoprivrednog zemljišta u građevinsko 
- Vrši kontrolu kvaliteta unosa podataka u registar 

poljoprivrednih gazdinstava i registar klijenata 
- Odgovoran je za tačno i blagovremeno 

izvršavanje poslova iz svog djelokruga rada 
- Obavlja i druge poslove po nalogu Pomoćnika 

načelnika 
 

Vrsta djelatnosti: Poslovi osnovne djelatnosti  
Naziv grupe poslova: Stručno-operativni i Studijsko-

analitički  
Složenost poslova:Složeni  
Status izvršioca: Državni službenik  
Službeno zvanje: Stručni saradnik  
Broj izvršilaca: 1 (jedan)  

Uslovi za obavljanje poslova: -VSS/VII stepen stručne 

spreme ili visoko obrazovanje najmanje I ciklusa 

Bolonjskog sistema studiranja sa ostvarenih najmanje 

180 ECTS bodova-Pravni, Poljoprivredni ili Tehnološki 

fakultet, položen stručni ispit i najmanje 1 godina radnog 

staža u struci.” 
 

Član 4. 

 
U članu 33.Pravilnika odjeljak “Služba za opću 

upravu i društvene djelatnosti”, pododjeljak ”Odsjek za 

opću upravu i društvene djelatnosti” kod 

sistematizovanog radnog mjesta “Šef odsjeka za opću 

upravu i društvene djelatnosti” kod “Opisa poslova” iza 

četrnaeste alineje dodaju se nove alineje i tekst koji glasi: 

- “Vodi upravni postupak najsloženijih upravnih 

stvari u prvostepenom upravnom postupku 

(poseban ispitni postupak) 
- Vodi jednostavniji upravni postupak (skraćeni 

upravni postupak) 
- Izrada analiza, izvještaja i informacija i 

analičkih materijala iz oblasti građanskih stanja 
- Izrađuje pravilnike i druge akte iz oblasti za koju 

je nadležan 
- Provodi politiku, priprema i preduzima 

odgovarajuće mjere, radnje i postupke radi 

izvršavanja zakona i drugih propisa i općih akata 

iz oblasti matičnih knjiga, državljanstva, ličnog 

imena 
- Obavlja pripreme za vjenčanja i zaključuje brak 

u skladu sa odredbama Porodičnog zakona 
- Obezbjeđuje uslove i prisustvuje inspekcijskom 

pregledu vođenja matičnih knjiga te otklanja 

uočene nedostatke utvrđene inspekcijskim 

pregledom 
- Sastavlja zapisnike o priznavanju očinstva, o 

rođenju izvan zdrastvene ustanove 
- Izrađuje i realizuje godišnji plan obuke i 

stručnog usavršavanja iz oblasti za koju je 

nadležan 
- Vodi skraćeni protokol 

te se u dijelu “Naziv grupe poslova” iza riječi 

“Stručno-operativni” dodaju riječi “Upravno rješavanje 

i Normativno-pravni“, a u dijelu „Uslovi za obavljanje 

poslova“ iza riječi „položen stručni ispit“ dodaju riječi 

„ ,položen posebni stručni ispit za matičara“. 

Član 5. 

U članu 33.Pravilnika odjeljak “Služba za opću 

upravu i društvene djelatnosti”, pododjeljak ”Odsjek 

za opću upravu i društvene djelatnosti” iza 

sistematizovanog radnog mjesta “Stručni savjetnik za 

upravno rješavanje” sistematizuje se novo radno 

mjesto i dodaje tekst koji glasi:  

 
 

 

“Stručni savjetnik za evidenciju i vođenje matičnih 

knjiga-matičar” 

Opis poslova: 

- Obavlja pripreme za vjenčanja i zaključuje brak 

u skladu sa odredbama Porodičnog zakona, 
- Poduzima sve potrebne radnje i vrši upis u 

matične knjige rođenih, vjenčanih i umrlih i 

regristrira sve promjene u svim knjigama 
- Vrši upise u knjige državljana 
- Izdaje izvode i uvjerenja iz matičnih knjiga i 

knjiga državljana 
- Vodi registre za sve matične knjige i knjige 

državljana 
- Vodi skraćeni protokol 
- Vrši dostavljanje izvještaja nadležnim organima 
- Vrši prepis knjiga u predviđenom roku i 

dostavlja ih nadležnom organu 
- Izrađuje spiskove po matičnim evidencijama za 

različite potrebe (upis u školu, registracija, 

vakcinacija i dr.) 
- Obavlja poslove vezane za sastavljanje i 

izdavanje smrtovnice za potrebe provođenja 

ostavinske rasprave 
- Sastavlja zapisnike o priznavanju očinstva, o 

rođenju izvan zdrastvene ustanove 
- Izdaje potvrde i uvjerenja za ostvarivanje prava 

građana u inostranstvu 
- Uzima izjave i sačinjava zapisnik i ovjerava 

izjavu o zajedničkom domaćinstvu (kućna lista) 
- Obezbjeđuje uslove i prisustvuje inspekcijskom 

pregledu vođenja matičnih knjiga te otklanja 

uočene nedostatke utvrđene inspekcijskim 

pregledom 
- Vrši poslove provjere podataka u bazama 

matičnih podataka i dostavlja ih agenciji za 

identifikaciju dokumenata i razmjenu podataka  
- Sarađuje sa Agencijom za identifikaciju 

dokumenata i drugim nadležnim organima 

vezano za dostavljanje podataka iz matičnih 

evidencija u svrhu izdavanja biometrijskih 

dokumenata  
- Obavezno vodi računa o tajnosti podataka do 

kojih dođe u svom radu shodno Zakonu o zaštiti 

ličnih podataka 
- Odgovoran je za tačno i blagovremeno 

izvršavanje poslova iz svog djelokruga rada 
- Obavlja i druge poslove po nalogu Pomoćnika 

načelnika 
 

Vrsta djelatnosti: Poslovi osnovne djelatnosti  
Naziv grupe poslova: Upravno rješavanje i Stručno-

operativni  
Složenost poslova:Najsloženiji  
Status izvršioca: Državni službenik  
Službeno zvanje: Stručni savjetnik  
Broj izvršilaca: 1 (jedan)  

Uslovi za obavljanje poslova: -VSS/VII stepen stručne 

spreme ili visoko obrazovanje najmanje I ciklusa 

Bolonjskog sistema studiranja sa ostvarenih najmanje 

240 ECTS bodova - Pravni fakultet ili fakultet upravnog 

smjera, položen stručni ispit, položen posebni stručni 

ispit za matičara i najmanje 3 godine radnog staža u 

struci.” 

Član 6. 

U članu 33.Pravilnika odjeljak “Služba za opću 

upravu i društvene djelatnosti”, pododjeljak ”Odsjek 

za opću upravu i društvene djelatnosti” iza 

sistematizovanog radnog mjesta “Referent za poslove 

prijemne kancelarije, protokola i arhive” 

sistematizuje se novo radno mjesto i dodaje tekst koji 

glasi: 

 

“Referent za kulturu i sport 

Opis poslova: 

- Vodi evidenciju o kulturno - historijskim 

datumima i događajima za općinu Kalesija 
- Učestvuje u organizaciji sportskih manifestacija 

koje organizuje Općina u saradnji sa sportskim 

savezom općine Kalesija 
- Učestvuje u organizaciji kulturno-historijskih 

manifestacija koje organizuje Općina u saradnji 

sa ustanovama i udruženjima 
- Prikuplja podatake o kulturnim i sportskim 

ustanovama i udruženjima i vodi evidenciju o 

istima 
- Prikuplja podatke radi pripremanja aplikacija na 

javne pozive za kulturu i sport 
- Odgovoran je za tačno i blagovremeno 

izvršavanje i drugih poslova iz svog djelokruga 

rada 
- Obavlja i druge poslove po nalogu Pomoćnika 

načelnika 

 
Vrsta djelatnosti:Dopunski poslovi osnovne djelatnosti 
Naziv grupe poslova:Administrativno-tehnički 
Složenost poslova: Jednostavni 
Status izvršioca: Namještenik  
Službeno zvanje: Referent 
Broj izvršilaca: 1 (jedan)  

Uslovi za obavljanje poslova: SSS/IV stepen stručne 

spreme-Ekonomska škola ili Gimnazija, položen stručni 

ispit i najmanje 6 mjeseci radnog staža u struci.” 

 

 

 

Član 7. 

U članu 33.Pravilnika odjeljak “Stručna služba 

Općinskog načelnika”, sistematizovano radno mjesto 

“Viši stručni saradnik za pravne poslove” se briše te 

sistematizuje novo radno mjesto i dodaje tekst koji glasi: 

 

“Stručni savjetnik za pravne poslove 

Opis poslova:  

- Vodi upravni postupak najsloženijih upravnih 

stvari  
- Vodi postupak radi utvrđivanja činjenica o 

kojma se vodi službena evidencija  
- Priprema tekst javnih poziva iz nadležnosti 

Općinskog načelnika 
- Zaprima podneske građana, pravnih lica i drugih 

subjekata upućenih Općinskom načelniku i 

pruža pravnu pomoć građanima davnjem 

stručnih pravnih objašnjenja u toku upravnog 

rješavanja njihovih zahtjeva 
- Stručno obrađuje zahtjeve građana, pravnih lica 

i drugih subjekata upućenih Općinskom 

načelniku i po navedenim zahtjevima izrađuje 

odgovarajuće akte 
- Izrađuje nacrte dnevnog reda i podsjetnika za 

sjednice Kolegija Općinskog načelnika 
- Izrađuje zaključke Kolegija Općinskog 

načelnika i dostavlja ih nadležnim službama, 

drugim organima, organizacijama i institucijama 

na izvršenje 
- Vodi evidenciju zaključaka Kolegija Općinskog 

načelnika  
- Obavlja i druge poslove po nalogu Rukovodioca 

stručne službe Općinskog načelnika 

 
Vrsta djelatnosti: Poslovi osnovne djelatnosti  
Naziv grupe poslova:Stručno-operativni i Upravno 

rješavanje  
Složenost poslova: Najsloženiji  
Službeno zvanje: Stručni savjetnik  
Broj izvršilaca: 1 (jedan)  

Uslovi za obavljanje poslova: - VSS/VII stepen stručne 

spreme ili visoko obrazovanje najmanje I ciklusa 

Bolonjskog sistema studiranja sa ostvarenih najmanje 

240 ECTS bodova-Pravni fakultet ili fakultet upravnog 

smjera, položen stručni ispit i najmanje 3 godine radnog 

staža u struci”. 

Član 8. 

U članu 33.Pravilnika odjeljak “Stručna služba 

Općinskog načelnika” pododjeljak “Odsjek za 

ekonomski razvoj” kod sistematizovanog radnog 

mjesta “Viši referent za poslovnu saradnju sa 

dijasporom” u dijelu “Uslovi za obavljanje poslova” 

iza riječi “Ekonomska” dodaju se riječi “škola”, a iza 

riječi “ili” dodaje se riječ “Gimnazija”, a riječi 

“Upravna škola” se brišu. 

Član 9. 

U ostalom dijelu Pravilnik o unutrašnjoj 

organizaciji i sistematizaciji službi za opću upravu i 

stručnih službi Općine Kalesija ostaje neizmijenjen. 
 

Član 10. 

Ovaj Pravilnik stupa na snagu osmog dana od 

dana objavljivanja na oglasnoj tabli Općine, a objavit će 

se i u “Službenom glasniku Općine Kalesija”. 
 

 

Bosna i Hercegovina  

Federacija Bosne i Hercegovine             OPĆINSKI NAČELNIK 

Tuzlanski kanton 

OPĆINA KALESIJA                               Sead Džafić,dipl.ecc. s.r. 

OPĆINSKI NAČELNIK  

Broj: 02-02-2273/23  

Datum:17.05.2024.godine 

 
 

49 
Na osnovu člana 15. Zakona o principima 

lokalne sarnouprave u Federaciji Bosne i Hercegovine 

(„Službene novine Federacije Bosne i Hercegovine", 

broj 49/06 i 51/09) i člana 42. Statuta Općine Kalesija 

(„Službeni glasnik općine Kalesija", broj 10/07, 7/08, 

10/11, 3/12, 6/13), donosi se 

 

P R A V I L N I K 
o uslovima, kriterijima i postupku za utvrđivanje 

prava na jednokratnu bespovratnu dodjelu 

finansijskih sredstava za pomoć u rješavanju 

stambenih potreba socijalno ugroženih kategorija  

u 2024. godini 
 

Član 1. 
(Predmet Pravilnika) 

 Pravilnikom o uslovima, kriterijima i postupku 

za utvrđivanje prava na jednokratnu bespovratnu dodjelu 

finansijskih sredstava za pomoć u rješavanju stambenih 

potreba socijalno ugroženih kategorija u 2024. godini (u 

daljem tekstu: Pravilnik) utvrđuju se: izvori i namjena 

sredstava, korisnici prava jednokratne bespovratne 

pomoći (u daljem tekstu: jednokratna pomoć), uslovi i 

kriteriji za odobravanje jednokratne pomoći, postupak, 

rangiranje i odlučivanje o odobravanju jednokratne 

pomoći, visina i način isplate jednokratne pomoći. 

Član 2. 
(Izvor finansijskih sredstava) 

 Sredstva za jednokratnu pomoć su bespovratna i 

obezbjeđuju se u Budžetu općine Kalesija (u daljem 

tekstu: Budžet), na poziciji 614229- Pomoć za stambeno 

zbrinjavanje socijalno ugroženih. 

 

Član 3. 
(Namjena jednokratne pomoći) 

 (1) Finansijska sredstva za jednokratnu pomoć 

mogu se odobriti za nabavku građevinskog materijala u 

svrhu rekonstrukcije, adaptacije ili sanacije stambenog 

objekta (u daljem tekstu: objekat) koji je devastiran, 

uništen ili oštećen. 

 (2) Pod objektom koji je devastiran, uništen ili 

oštećen smatra se objekat kod kojeg je potrebno 

izvođenje građevinskih i drugih radova kojima se 

mijenjaju konstruktivni elementi koji mogu uticati na 

stabilnost tog objekta ili njegovih pojedinih dijelova, 

odnosno izvođenje građevinskih i drugih radova na 

oštećenom objektu kojima će se isti dovesti u stanje sa 

minimalnim uslovima za stanovanje.   

 (3) Pod objektom u izgradnji se smatra objekat 

koji nije pokriven tj.objekat pod pločom i bez krovne 

konstrukcije.       
 (4) Objekat sa urađenim grubim radovima 

podrazumijeva pokriven objekat bez ostalih unutrašnjih 

završnih i instalaterskih radova kojima se neuseljivi dio 

objekta dovodi u funkciju sa minimalnim uslovima 

stanovanja.        
Član 4. 

(Korisnici prava na jednokratnu pomoć) 

 Pravo na jednokratnu pomoć imaju socijalno 

ugrožene kategorije sa područja općine Kalesija, 

odnosno lica čiji ukupni mjesečni prihodi po članu 

domaćinstva ne prelaze 25% prosječne neto plate 

isplaćene u Federaciji Bosne i Hercegovine u prethodnoj 

godini, prema podacima Zavoda za statistiku Federacije 

Bosne i Hercegovine koji nemaju rješeno stambeno 

pitanje.       
Član 5. 

(Ograničenja) 

 Pravo na jednokratnu pomoć po ovom 

Pravilniku nema lice iz člana 4. ovog Pravilnika (u 

daljem tekstu: lice): 
a) čiji ukupni mjesečni prihodi po članu 

domaćinstva prelaze 25% prosječne neto plate 

isplaćene u Federaciji Bosne i Hercegovine u 

prethodnoj godini, prema podacima Zavoda za 

statistiku Federacije Bosne i Hercegovine 

b) koje je vlasnik ili posjednik kuće ili stana, ili 

takav stan ili kuću koji zadovoljavaju stambene 

potrebe posjeduje njihov član porodičnog 

domaćinstva, 

c) vlasnik nedovršenog stambenog objekta čija je 

stambena površina veća za 50% stambene 

površine utvrđene članom 6. ovog Pravilnika. 

d) koje je ostvarilo pravo  na jednokratnu 

bespovratnu dodjelu finansijskih sredstava 

za rješavanje stambenih potreba socijalno 

ugroženih kategorija od Općine Kalesija u 

predhodne 2 (dvije) godine. 
 

Član 6. 
(Stambeno rješeno lice) 

 (1) Smatra se stambeno riješenim i nema pravo 

na dodjelu sredstava po ovom Pravilniku: 
a) lice (samac) - koje je vlasnik ili posjednik 

stambenog prostora površine do 35,00 m2 

b) porodica od dva člana - koja je vlasnik ili 

posjednik stambenog prostora površine od 36, 

00 m2 do 45,00 m2   

c) porodica od tri člana - koja je vlasnik ili 

posjednik stambenog prostora površine od 46,00  

m2 do      55,00 m2 

d) porodica od 4 člana - koja je vlasnik ili posjednik 

stambenog prostora površine od 56,00 m2 do        

65,00  m2 

e) porodica od 5 članova - koja je vlasnik ili 

posjednik stambenog prostora od 66,00 m2 do 

75,00 m2   f) za svakog sledećeg člana 

porodice, dodatnih 10,00  m2  
 (2) U smislu ovog Pravilnika smatra se stambeno 

riješenim lice koje je vlasnik stambenog prostora 

površine iz stava (1) ovog člana sa minimalnim uslovima 

stanovanja, odnosno čiji je bračni drug ili član 

porodičnog domaćinstva vlasnik takvog prostora. 
        

Član 7. 
(Uslovi za ostvarivanje prava) 

   Pravo na jednokratnu pomoć pripada licu pod 

uslovom da: 
a) ima stalno mjesto prebivališta na području 

općine Kalesija, 

b) ukupni mjesečni prihodi po članu domaćinstva 

ne prelaze 25% prosječne neto plate isplaćene u 

Federaciji Bosne i Hercegovine u prethodnoj 

godini, prema podacima Zavoda za statistiku 

Federacije Bosne i Hercegovine, 

c) posjeduje dokumentaciju propisanu ovim 

Pravilnikom za učešće u postupku 

d) rješava stambene potrebe na području općine 

Kalesija.      

   

Član 8. 

(Kriteriji) 

Red prvenstva, u okviru raspoloživih sredstava, 

utvrđuje se prema broju bodova koje licu pripada prema 

slijedećim kriterijima: 

a) stambena situacija 

b) broj članova porodičnog domaćinstva 

c) zdravstveno stanje lica i njegovog porodičnog 

domaćinstva 

d) imovinski cenzus lica i članova njegovog 

porodičnog domaćinstva.   

 

 

   

  Član 9. 

 (Bodovi po osnovu stambene situacije)  

 (1) Bodovi po osnovu stambene situacije, 

utvrđuju se na slijedeći način: 
a) rekonstrukcija........................................25 bodova 

b) sanacija................................................ 20 bodova   

c) objekat koji nije pokriven .................... 15 bodova 

d) objekat sa urađenim grubim radovima...10 bodova 
 

           (2) Činjenice iz stava (1) ovoga člana, prije 

utvrđivanja broja bodova, utvrđuju se na osnovu 

dokumentacije propisane ovim Pravilnikom, te uvidom 

na licu mjesta, od strane Komisije za rješavanje zahtjeva 

za pomoć u stambenom zbrinjavanju socijalno ugroženih 

kategorija (u daljem tekstu: Komisija).    
   

Član 10. 
(Bodovi po osnovu broja č1anova porodičnog 

domaćinstva) 

 (1) Za svakog člana porodičnog domaćinstva 

pripadaju po................................................... 4 boda 

 (2) Dokaz da je neko lice član porodičnog 

domaćinstva, u skladu sa ovim Pravilnikom, predstavlja 

kućna lista. 
 (3) Članovima porodičnog domaćinstva, u 

smislu ovog Pravilnika smatraju se: bračni partner, 

vanbračni partner, shodno članu 3. Porodičnog zakona 

Federacije Bosne i Hercegovine (“Službene novine 

Federacije Bosne i Hercegovine”, broj: 

35/05,41/05,31/14 i 32/19-Odluka US), djeca rođena u 

braku i van braka, usvojena djeca i pastorčad, ukoliko se 

nalaze na redovnom školovanju ili evidenciji Službe za 

zapošljavanje, roditelji, očuh i maćeha, maloljetna braća 

i sestre kao i braća i sestre nesposobni za privređivanje, 

čija je nesposobnost nastupila prije 15. godine života, 

pod uslovom da sa licem žive u zajedničkom 

domaćinstvu, a što podrazumijeva zajednicu života, 

stanovanja, privređivanja i trošenja ostvarenih prihoda.  
 

Član 11. 
(Bodovi po osnovu zdravstvenog stanja) 

 (1) Po osnovu zdravstvenog stanja, licu i 

članovima porodičnog domaćinstva pripada po 2 boda za 

svakog člana porodice oboljelog od teške bolesti 

definisane Naredbom o listi teških bolesti odnosno teških 

tjelesnih povreda na onsovu kojih se ostvaruje naknada 

za slučaj teške invalidnosti ili teške bolesti ("Službene 

novine FBiH" br.23/24).      
 (2) Dokaz o zdravstvenom stanju dokazuje se 

nalazom zdravstvene ustanove koji ne može biti stariji od 

šest mjeseci, računajući od dana objavljivanja konkursa. 
    

Član 12. 

 (Imovinski cenzus) 
 (1) Imovinski cenzus lica i članova njegovog 

porodičnog domaćinstva obuhvata sva primanja: Lična 

primanja po osnovu samostalnog privređivanja ili 

privredne djelatnosti i lična ili porodična primanja po 

osnovu penzijskoinvalidskog osiguranja, branilačko-

invalidske zaštite, primanja Centra za socijalni rad, a 

dokazuje se odgovarajućim dokumentima nadležnih 

organa.       

            (2) Kriterij za utvrđivanje bodova po osnovu 

imovinskog cenzusa određuju se na osnovu prosječne 

neto plate isplaćene u Federaciji Bosne i Hercegovine u 

prethodnoj godini, prema podacima Zavoda za statistiku 

Federacije Bosne i Hercegovine. 
           (3) Prilikom utvrđivanja bodova po osnovu 

imovinskog cenzusa licu pripadaju bodovi:   

a) lice i članovi porodičnog domaćinstva  

bez prihoda …....................................25 bodova, 

b) lice i članovi porodičnog domaćinstva čiji su 

prihodi po članu užeg porodičnog domaćinstva 

do 5 % prosječne plaće FBiH .............20 bodova, 

c) lice i članovi porodičnog domaćinstva čiji su 

prihodi po članu užeg porodičnog domaćinstva 

od 5,1% do 10% prosječne plaće 

FbiH....................................................15 bodova 

d) lice i članovi porodičnog domaćinstva čiji su 

prihodi po članu užeg porodičnog domaćinstva 

10,1% do 15% prosječne plaće 

FbiH....................................................10 bodova 

e) lice i članovi porodičnog domaćinstva čiji su 

prihodi po članu užeg porodičnog domaćinstva 

do 15,1 % do 20% prosječne neto plaće FBiH 

…..........................................................5 bodova 

f) lice i članovi porodičnog domaćinstva čiji su 

prihodi po članu užeg porodičnog domaćinstva 

od 20,1 % do 25% prosječne neto plaće FBiH 

…...............................................................1 bod. 
    

Član 13. 
(Donošenje odluke i raspisivanje oglasa) 

 (1) Odluku o raspisivanju javnog oglasa za 

dodjelu sredstava donosi Općinski načelnik. 
 (2) Tekst oglasa i obrazac zahtjeva, koji je 

sastavni dio ovog Pravilnika utvrđuje Općinski načelnik.

 (3) U skladu sa odlukom iz stava 1 ovog člana 

javno oglašavanje vrši se na oglasnoj ploči i na web 

stranici Općine Kalesija.    

 (4) Javni oglas treba obavezno da sadrži 

slijedeće:       

a) naziv organa koji objavljuje oglas, 
b) korisnike prava koji mogu podnijeti zahtjev, 
c) uslove za ostvarivanje prava, 

d) ograničenje prava na dodjelu sredstava 
e) dokumentaciju neophodnu za odlučivanje 

taksativno utvrđenu u prilogu koji je sastavni dio 

ovog Pravilnika 

f) adresu organa kojem se zahtjevi podnose 
g) rok za podnošenje zahtjeva.    

 

Član 14. 
(Postupak za ostvarivanje prava) 

 (1) Lice je uz jednoobrazan zahtjev, koji je sastavni 

dio ovog Pravilnika, obavezno priložiti svu 

dokumentaciju koja je propisana st. 4.ovog člana. 
  (2) Zahtjev za jednokratnu pomoć uz propisanu 

dokumentaciju predaje se u Šalter salu Općine Kalesija 

ili preporučeno putem pošte, a najkasnije u roku od osam 

dana od dana objavljivanja oglasa na oglasnoj ploči i 

web-stranici Općine Kalesija.     

   (3) Zaprimljene zahtjeve, iz stava (2) ovog člana, 

razmatra Komisija koju imenuje Općinski načelnik u 

roku od osam dana od dana zatvaranja oglasa.   

  (4) Dokumentacija koju lica uz jednoobrazan 

zahtjev dostavljaju na javni oglas je slijedeća: 

a) CIPS prijava prebivališta- original ili ovjerena 

kopija      
b) Kućna lista podnosioca zahtjeva -original ili 

ovjerena kopija                      

c) c) Dokaz o zaposlenju svih članova uže porodice 

i visini stalnih izvora prihoda (tri poslednje 

platne liste potpisane i ovjerene od strane 

poslodavca ili uvjerenje poslodavca o visini tri 

poslednje plate – original ili ovjerena kopija 

d) Za penzionere poslednji ček od penzije-ovjerena 

kopija     

e) Za sve nezaposlene članove porodice (uvjerenje 

Biroa za zapošljavanje, a ukoliko se isti ne vode 

na evidenciji Biroa za zapošljavanje, uvjerenje iz 

Ispostave porezne uprave da se ne vodi u 

evidenciji osiguranih lica - original ili ovjerena 

kopija 

f) Dokaz o zdravstvenom stanju podnosioca 

zahtjeva ili člana uže porodice, ukoliko su 

oboljeli od teške bolesti, izdat od strane 

ovlaštene zdravstvene ustanove, ne stariji od šest 

mjeseci-original ili ovjerena kopija 

g) Za korisnike prava putem BIZ-a ili Centra za 

socijalni rad, Uvjerenje od BIZ-a ili Centra za 

socijalni rad -original ili ovjerena kopija 

h) Posjedovni listi iz zemljišnoknjižni izvadak 

parcele na kojoj se nalazi stambeni objekat za 

koji se podnosi zahtjev za dodjelu finansijskih 

sredstava-original ili ovjerena kopija. 

 

Član 15. 

(Imenovanje Komisije) 

(1) Postupak razmatranja zahtjeva za 

dodjelu jednokratne pomoći provodi Komisija koju 

imenuje Općinski načelnik.     

 (2) Komisija ima tri člana i istu čine predstavnici 

organa uprave Općine Kalesija.    
       

Član 16. 

(Način rada Komisije i obavljanje stručnih i 

operativnih poslova) 
(1) Komisija radi i odlučuje na sjednicama u punom 

sastavu, uz vođenje zapisnika koji potpisuju svi 

članovi Komisije.     

(2)  Komisija, činjenice navedene u zahtjevu kao i 

dokumentaciju priloženu uz zahtjev, u svim 

slučajevima može provjeravati u službenim 

evidencijama koje se vode kod nadležnih 

organa, kao i neposrednim uvidom na licu 

mjesta, što se konstatuje zapisnikom koji 

potpisuju prisutni članovi Komisije i lice, 

odnosno punoljetni član porodičnog 

domaćinstva.   

(3) Predsjednik Komisije može po potrebi, na 

sjednice pozivati i pojedina stručna lica radi 

konsultacija i/ili davanja objašnjenja po 

pojedinim pitanjima koja su predmet rada 

Komisije na tim sjednicama. 

 

 

Član 17. 
 (Način odlučivanja Komisije) 

 (1) Komisija blagovremeno donosi odluke i 

utvrđuje činjenice većinom glasova od ukupnog broja 

svih članova. 
  (2) U slučaju da se jedan član izjasni “protiv” ili 

“uzdržan” to se zapisnički konstatuje, uz obrazloženje 

zašto je član Komisije glasao “protiv” ili bio “uzdržan”. 

      

   

Član 18. 
(Način rada Komisije) 

 (1) Komisija je obavezna u svom radu izaći na 

teren, sačiniti najmanje tri fotografije objekta koji je 

predmet zahtjeva, što konstatuje zapisnikom u kojem 

daje procjenu i mišljenje o stanju objekta, za kandidate 

koji prema broju bodova i planiranim finansijskim 

sredstvima mogu ostvariti pravo na jednokratnu pomoć.

 (2) Komisija na terenu sačinjava zapisnik u kojem 

se utvrđuje:     

a) postojanje objekta  
b) veličinu i stanje objekta  

c) zaključak komisije sa prijedlogom mjera 
 

 
Član 19. 

(Rad Komisije i utvrđivanje Rang liste) 

 (1) Komisija razmatra prispjele zahtjeve i na 

osnovu priložene dokumentacije i utvrđenog stanja sa 

lica mjesta, utvrđuje broj bodova po svim osnovima i 

ukupan broj bodova, te sačinjava rang listu kojom se 

utvrđuje redoslijed prvenstva.     
         (2) Rang lista obavezno sadrži:    

a) Ime i prezime, ime jednog roditelja i adresu 

stanovanja    
b) broj bodova po svakom od osnova iz ovog 

Pravilnika     
c) ukupan broj bodova     

d) datum kada je Rang lista ovjerena potpisima 

članova Komisije, istaknuta na oglasnoj ploči od 

kada se računa rok za isticanje prigovora  
e) pouku o pravnom lijeku   
(3) Rang lista se objavljuje na oglasnoj ploči i web 

stranici Općine Kalesija, od kada i počinje rok za 

podnošenje prigovora.  

(4)Neblagovremene i nepotpune zahtjeve Komisija 

ne uzima u razmatranje, a prijavljena lica se o istom 

obavještavaju isticanjem posebne liste na oglasnoj 

ploči i web stranici Općine Kalesija u kojoj se 

navode razlozi nerazmatranja zahtjeva.   

    

     

Član 20. 
  (Prednost pri jednakom broju bodova) 

Ukoliko na rang listi dva ili više lica imaju isti ukupan 

broj bodova, prednost ima lice sa lošijim imovinskim 

cenzusom, a u slučaju jednakog imovinskog cenzusa 

prednost ima lice sa lošijom stambenom situacijom. 

   
 

 

 Član 21. 

(Pravo na podnošenje prigovora) 
 

(1) Na listu iz člana 19. stav (2) i (4) ovog Pravilnika, 

može se uložiti prigovor Općinskom načelniku.                                                                       

(2) Prigovor se podnosi u roku od tri dana od dana 

objavljivanja listi iz čl.19. st.(2) i (4) ovog Pravilnika, u 

pismenoj formi. 
(3) O izjavljenim prigovorima iz stava (1) ovog člana 

odlučuje Općinski načelnik.    

(4) Rješenje Općinskog načelnika po prigovoru je 

konačno.      
      

 

Član 22. 
(Donošenje konačne Rang liste i zaključivanje 

ugovora) 
 (1) Nakon okončanog postupka po prigovorima, 

Općinski načelnik donosi Konačnu rang listu i Odluku o 

odobravanju finansijskih sredstava. 
 (2)  Konačna Rang lista obavezno sadrži:  

a) Ime i prezime, ime jednog roditelja i adresu 

stanovanja    

b) broj bodova po svakom od osnova iz ovog 

Pravilnika      

c) ukupan broj bodova     

d) iznos odobrenih sredstava utvrđen u skladu sa 

čl.23.ovog Pravilnika  
 (3) Konačna rang lista se objavlju na oglasnoj ploči 

i web stranici Općine Kalesija. 

 (4) Na osnovu Konačne rang liste i Odluke o 

odobravanju finansijskih sredstava, Općinski načelnik 

zaključuje ugovor sa licima kojima su odobrena 

finansijska sredstva.     
         

 

Član 23. 
    (Iznos sredstava) 

 (1) Pojedinačne iznose finasijskih sredstava 

utvrđuje Komisija na osnovu ukupnog broja bodova i 

utvrđenog činjeničnog stanja stambenog objekta na licu 

mjesta. 
 (2) Maksimalan iznos finansijskih sredstava koji se 

po ovom Pravilniku može odobriti korisniku iznosi 

najviše do 3.000,00 KM (slovima:trihiljade KM).  
 

 

Član 24. 
(Način isplate sredstava) 

 Finansijska sredstva odobrena za jednokratnu 

pomoć u skladu sa ovim Pravilnikom, realizuju se 

plaćanjem (pro) faktura za trebovani građevinski 

materijal, dobavljaču po izboru korisnika sredstava. 

Član 25. 
(Obaveze Općine) 

 (1) Svako korištenje odobrenih sredstava suprotno 

namjenama utvrđenim u ugovoru iz člana 22. stav (3) 

ovog Pravilnika, smatra se nenamjenskim utroškom 

sredstava.       
          (2) U svim slučajevima nenamjenskog utroška, 

Općina je obavezna da po proteku utvrđenog roka, a na 

osnovu potpisanog ugovora, pokrene postupak pred 

nadležnim sudom u cilju povrata nenamjenskog utroška 

sredstava.      

        

 (3) Sredstva iz stava (1) ovog člana, vraćaju se na 

račun Budžeta Općine Kalesija.    

        

Član 26. 
(Kontrola utroška sredstava i nadzor) 

 (1) Kontrolu namjenskog utroška finansijskih 

sredstava odobrenih prema podnesenom zahtjevu vrši 

komisija koju imenuje Općinski načelnik. 
 (2) Komisija iz stava (1) ovog člana  je dužna 

dostaviti Službi za privredu i budžet pismeni izvještaj 

koji će sadržavati podatke o utrošku sredstava, nakasnije 

u roku od 30 dana od dana prenosa sredstava.  

        

Član 27. 
(Postupak izmjena i dopuna) 

  Izmjene i dopune ovog Pravilnika se vrše na 

način i po postupku koji važi za njegovo donošenje.   
 

Član 28. 
(Objavljivanje i stupanje na snagu) 

 Ovaj Pravilnik stupa na snagu danom donošenja i 

važi za 2024.godinu i objaviti će se u "Službenom 

glasniku općine Kalesija".  
 
Bosna i Hercegovina 

Federacija Bosne i Hercegovine           OPĆINSKI NAČELNIK 

Tuzlanski kanton 

OPĆINA KALESIJA                             Sead Džafić,dipl.ecc. s.r. 

Općinski Načelnik 

Broj:02-04-2-3298 

Kalesija,06.08.2024.godine                                                               

________________________________________ 

 

 

 (ime i prezime i ime jednog roditelja) 

 

Mjesto stanovanja:_________________________ 

JMBG: __________________________________ 

Telefon:__________________________________ 

 

 

PREDMET: Zahtjev za jednokratnu bespovratnu dodjelu finansijskih sredstava za pomoć u rješavanju stambenih 

potreba socijalno ugroženih kategorija u 2024. godini 

 

 Poštovani, 

 

 Podnosim ovaj Zahtjev/prijavu na javni oglas za jednokratnu bespovratnu dodjelu finansijskih sredstava za 

pomoć u rješavanju stambenih potreba socijalno ugroženih kategorija u 2024. godini, kojim općina Kalesija raspolaže 

u Budžetu općine Kalesija za 2024. godinu na Ekonomskom kodu 614229 -"Pomoć za stambeno zbrinjavanje 

socijalno ugroženih" 

 

U prilogu zahtjeva dostavljam slijedeće dokaze: 

a) CIPS prijava prebivališta- original ili ovjerena kopija        

b) Kućna lista podnosioca zahtjeva -original ili ovjerena kopija                      
c) Dokaz o zaposlenju svih članova uže porodice i visini stalnih izvora prihoda (tri poslednje platne liste 

potpisane i ovjerene od strane poslodavca ili uvjerenje poslodavca o visini tri poslednje plate – original ili 

ovjerena kopija 

d) Za penzionere poslednji ček od penzije-ovjerena kopija     
e) Za sve nezaposlene članove porodice (uvjerenje Biroa za zapošljavanje, a ukoliko se isti ne vode na evidenciji 

Biroa za zapošljavanje, uvjerenje iz Ispostave porezne uprave da se ne vodi u evidenciji osiguranih lica - 

original ili ovjerena kopija 
f)    Dokaz o zdravstvenom stanju podnosioca zahtjeva ili člana uže porodice, ukoliko su oboljeli od teške bolesti, 

izdat od strane ovlaštene zdravstvene ustanove, ne stariji od šest mjeseci-original ili ovjerena kopija 

g) Za korisnike prava putem BIZ-a ili Centra za socijalni rad, Uvjerenje od BIZ-a ili Centra za socijalni rad -

original ili ovjerena kopija 
h) Posjedovni listi ili zemljišnoknjižni izvadak parcele na kojoj se nalazi stambeni objekat za koji se podnosi 

zahtjev za dodjelu finansijskih sredstava-original ili ovjerena kopija 
 

(Obavezno zaokružiti): 

 

 Finansijska sredstva su mi neophodna za: 

 

a) rekonstrukciju stambenog objekta 

b) sanaciju stambenog objekta, 

c) objekat koji nije pokriven, 

d) objekat sa urađenim grubim radovima 

 

(Podnosilac zahtjeva zaokružuje samo jednu od ponuđenih opcija) 

 

 U skladu sa odredbom člana 5. Zakona o zaštiti ličnih/osobnih podataka („Sl. Glasnik BiH“, broj 49/06,76/11 

i 89/11), saglasan sam da Općina Kalesija obrađuje moje lične podatke dostavljene uz ovaj zahtjev u svrhu provođenja 

postupka za dodjelu finansijskih sredstava za pomoć u rješavanju stambenih potreba socijalno ugroženih kategorija 

općine Kalesija u 2024.godini 

 

 

 

U Kalesiji, _______.2024. godine                 Podnosilac prijave _________________________ 

